
TÍÐINDI

Kenda parið í Danmark, 
Sigurd Barret og Heiðrum 
Petersen, hava keypt sær 
summarhús í Havn.

Sigurd Barret kenna 
vit úr sjónvarpi. Hann er 
klaverspælari, undirhald­
ari, tónaskald og rithøv­
undur.

Unnusta hansara, 
Heiðrun Petersen, er úr 

Havn. Hon er eisini kend­
ur tónleikari og spælir við 
í Danmark Radios Sym­
foniorkester.

Í desember hava tey 
keypt húsini hjá Jógvan 
Rasmussen, Jógvan á 
Sandi, í Konradsbrekku í 
Havn, sum tey ætla sær 
til summarhús. Prísurin 
var  2,9 milliónir krónur.

Eirikur Lindenskov

Heiðrikur á Heygum fær 
starvsløn í eitt ár.

Arnold Ludvig, Høgni 
Mohr, Lena Anderssen, 
Magnus Johannessen, Rakel 
Helmsdal, Steintór Rasmus­
sen og Trygvi Danielsen fáa 
starvsløn í hálvt ár.

Soleiðis hevur nevndin í 
Mentanargrunninum býtt 
út tær størstu starvslønirnar 
í ár.

Tilsaman 41 listafólk fáa 
starvsløn, frá einum mánaði 
til eitt ár. Harumframt eru 
fáa fýra listafólk 75.000 
krónur til í verksetan.

Mentanargrunnur Lands­

ins letur einaferð um árið 
stuðul til starvsløn og íverk­
setan. Grunnurin veitti hes­
aferð stuðul í tilsamans 104 
mánaðir til teir 41 umsøkjar­
arnar. 

Ingun í Skrivarastovu, 
forkvinna í mentanargrunn­
inum, sigur í tíðindaskrivi, 
at tá stuðul verður latin til 

starvslønir, tekur nevndin 
støði í upplýsingum í sjálv­
ari umsóknini, og ásetin­
gum í kunngerð nr. 109 §4: 
Endamálið við starvslønu­
num er at geva listafólkum 
og øðrum, ið takast við ment­
anarligt virksemi arbeiðs­
náðir í eitt ávíst tíðarskeið 
at starvast burturav við list­
arligum ella øðrum mentan­
arligum arbeiði.

Stk. 2. Starvsløn verður 
latin umsøkjara við støði í 
verkevni ella verkætlan, sum 
lýkur krøvini í § 1 í løgtings­
lógini og eftir nevndarinnar 
meting av listarligum ella 
fakligum dygdareyðkennum. 

Hon sigur, at grunnurin 
fekk 16 umsóknir til íverkset­
an. Hesin stuðul skal lætta 
um hjá evnaríkum listafólk­
um at koma víðari við teirra 
skapandi listaarbeiði. Stuðul­
in er 75.000 krónur.

Nevndin hevur gjørt av at 
lata fýra umsøkjarum íverk­
setanarstuðul.

Tey eru Andras Olsen, 
Anný Djurhuus Øssursdóttir, 
Silja Strøm og Súsanna Tór­
garð.

Grunnurin fekk tilsamans 
126 umsóknir. 

111 umsóknir til starvsløn. 
29 søktu um trý-ára 

starvsløn, 36 um eitt ár. Í alt 
varð søkt um starvsløn til 137 
ársverk.

HEIÐRIKUR FÆR 
STARVSLØN Í EITT ÁR
41 listafólk fáa starvsløn frá Mentanargrunninum í tilsamans. 126 fólk 
søktu um starvsløn í tilsamans 137 ár

Í samband við at Vágs 
kommuna hevur yvirtikið 
Páls Høll varð undan jól­
um søkt eftir leiðara til 
Páls Høll. Og nú hevur 
Vágs kommuna sett Jens 
Petur Brattalíð í starv 
sum leiðari í Páls Høll.

Jens Petur Brattalíð 
hevur síðan í ok­
tober 2017 verið 
leiðari í Marg­
høllini í Vági. 
Áðrenn hetta 
var Jens Petur 
samferðsluleiðari 
og samferðsl­
usam­

skipari á Strandferðsluni. 
Jens Petur hevur eisini 
royndir sum hallarleiðari 
í Vágs Høll, umframt 
at hann hevur drúgvar 
royndir sum samskipari 
innan ítrótt.

– Ongin ivi er um, at 
vit við Jens Petur Bratt­

alíð hava fingið 
ein sera dugna­
ligan og roynd­
an leiðara av 
Páls Høll, sigur 
Dennis Holm, 
borgarstjóri í 

Vági.

Jens Petur Brattalíð 
leiðari í Pálshøll

Komandi sunnudag letur 
upp listaframsýning í 
Gamla Seglhúsinum í 
Klaksvík við Hansinu Iv­
ersen.

Hon samstundis fyrsta 
listakvinnan, sum fer at 
sýna fram í Gamla Segl­
húsinum.

Fernisering verður 
sunnudagin  klokkan 16, 
og fer Hilmar Høgenni 
at røða. Umframt lættari 
ábit og okkurt leskandi, 
verður listakvinnan sjálv 
til staðar har møguleiki 
er at heilsa uppá. Eis­
ini verður tónleikur á 
skránni. Talan er um eina 
søluframsýning, sum er ó­

keypis at vitja og hongur 
uppi fram til seinast í 
februar mánað.

Framsýningin verður 
opin mánadag til fríggja­
dag frá 14-17 og sunnudag 
frá 14-17.

Hansina í Gamla 
Seglhúsinum 

Keypt summar­
hús í Føroyum

Sigurð Barret og 
Heiðrun Petersen 
hava keypt hesi 
húsini í Konrads­
brekku í Havn

Hesi 41 listafólkini fáa starvsløn í 111 mánaðir tilsamans

FAKTA:

12 mán	 Heiðrikur á Heygum 	 Fimslist/tónleikur
6   mán	 Arnold Ludvig		  Tónleikur
6   mán	 Høgni Mohr		  Bókmentir
6   mán	 Lena Anderssen		  Tónleikur
6   mán	 Magnus Johannessen	 Tónleikur
6   mán	 Rakel Helmsdal		  Bókmentir/Sjónleikur
6   mán	 Steintór Rasmussen 	 Bókmentir
6   mán	 Trygvi Danielsen		  Bókmentir/Tónl/Filmsl
3   mán	 Anna Katrin Egilstrøð 	 Tónleikur/Filmslist
3   mán	 Anton Petersen 		  Filmslist
3   mán	 Marianna Mørkøre 		  Filmslist/tónleikur
3   mán	 Mikael Blak		  Tónleikur
3   mán	 Pauli í Sandagerði 		  Tónleikur
3   mán	 Rannvá Holm Mortesen 	 Bókentir/Myndlist
3   mán	 Sakaris Stórá		  Filmslist
2   mán	 Herluf Lützen		  Tónleikur
2   mán	 Kim Simonsen		  Bókmentir
2   mán	 Kinna Poulsen		  Bókmentir
2   mán	 Lena Nicolajsen		  Bókmentir/Myndlist
2   mán	 Lív Maria Jæger		  Bókmentir
2   mán	 Lyon Hansen		  Tonleikur

2   mán	 Oddfríður M. Rasmussen 	 Bókmentir
2   mán	 Rógvi á Rógvu		  Tónleikur
2   mán	 Uni Reinert Debes		  Tónleikur
2   mán	 Unn Paturson		  Tónleikur
1   mán	 Alda Mohr Eyðunsdóttir	 Myndlist
1   mán	 Andrej Melnikov 		  Týðing
1   mán	 Aja Tell			   Týðing
1   mán	 Annika Johannesen 		 Sjónleikur
1   mán	 Elin Henriksen 		  Týðing
1   mán	 Hugin Eide		  Týðing
1   mán	 Jákup Sørensen		  Týðing
1   mán	 Jasmine Mote		  Tónleikur
1   mán	 Kjartan Hansen		  Sjónleikur
1   mán	 Kristina Sundar Hansen	 Sjónleikur
1   mán	 Mariann Hansen		  Sjónleikur
1   mán	 Ola Nordskar		  Týðing
1   mán	 Ole Wich			   Myndlist
1   mán	 Sanna A. Dahl		  Týðing
1   mán	 Sofía Nolsøe Mikkelsen	 Sjónleikur
1   mán	 Villiam Jonesen		  Tónleikur

Sermerkti fjøllistamaðurin 
Heiðrikur á Heygum úr 
Havn fær sum hin einasti 
starvsløn í eitt heilt ár frá 
Mentanargrunninum.


